TATAISO TSA HO RALA DIHLAHLOBO TSA PUO

SEHLOPHENG SA LESHOME LE METSO E MMEDI
PUO YA LETSWELE

PAMPIRI YA PELE

1. KETELLAPELE
Pampiri ena ya dikeletso e balwe hammoho le dipampiri tse ding tsa molao tse kang

· National Protocol on Assessment

· National Curriculum Statement

· Subject Assessment Guidelines (January 2008)

2. LEBAKA

Lebaka la tataiso ena ke ho etsa hore dipampiri tsa dihlahlobo tsa dipuo tsohle tse leshome le motso o mong di be maemong a tshwanang malebana le tse latelang:

· Dikgaolo

· Bolelele le mefuta ya dirapa

· Mefuta le maemo a dipotso

· Kabo ya matswao

· Disebediswa tsa ho aba matswao

3. SEBOPEHO LE KABO YA MATSHWAO

3.1
Leqephe le ka hodimo

Leqephe le na le be le tse latelang:

· Thuto, boemo le pampiri
· Nako

· Matshwao

· Nomoro ya maqhephe

3.2
Leqephe la ditaelo le ditshupiso:

· Pampiri ena ena le kgaolo tse tharo:
KGAOLO YA A: Teko kutlwisiso
(matshwao a 30)

KGAOLO YA B: Kgutsufatso
(matshwao a 10)

KGAOLO YA C: Puo

(matshwao a 30)

· Bala ditaelo tsohle ka hloko.

· Araba dipotso kaofela

· Qala kgaolo e ngwe le e ngwe leqepheng le letjha.

· Sehella kgaolo e ngwe le e ngwe mola ka tlase.
· Nomora dikarabo jwalo ka ha di nomorilwe pampiring ya dipotso.

· Tlola mola ka mora karabo e ngwe le e ngwe.

· Ngola ka makgethe le ka mokgwa o hlakileng.

· Hlokomela ho ngola mantswe le dipolelo ka nepahalo. 
3.3 Kgaolo ya A : Tekokutlwisiso
3.3.1 Ho rala dipotso tsa teko kutlwisiso
· Ditema tse ka sebediswang ha ho etswa tekokutlwisiso: Ditema tse fapaneng di ka sebediswa ho kenyeletswa le ditema tse bohowang (visual) le tsa dikerafo.
· Nomoro ya ditema: Di seke tsa feta boraro.
· Bolelele ba ditema : mantswe a 700 – 800
· Mefuta ya dipotso : Mefuta futa ya dipotso e ka botswa e le hore mekga yohle ya botebo ba dipotso e hlahelle, dipotso di arolwe tjena ho ya ka botebo ba dipotso: 
Mokga wa pele le wa bobedi:    40% ya matshwao ohle.
Mokga wa boraro:                        40% ya matshwao ohle

Mokga wa 4 le wa bohlano:        20% ya matshwao ohle.

· Dintlha tse loketseng ho elwa hloko:
· Dipotso di latellane ho ya ka moo di hlahang ka teng temeng.

· Haeba ho kgoneha dipotso tsa boemo bo tlase di botswe pele ho tsa boemo bo mahareng le bo phahameng.

· Baphetwa ditemeng tse bohuwang ba hlake.

· Ditshwantsho/ diforeimi dikhathuning di nomoruwe.

3.3.2   Disebediswa tsa ho aba matshwao a tekokutlwisiso:

· Karabong ya lentswe le le leng, ha moithuti a sa ngola lentswe leo ka nepahalo a fosiswe.
· Mantswe a sa ngolwang ka nepahalo le diphoso tse ding tsa puo di seke tsa natsuwa moo karabo e seng lentswe le le leng, kaha mona ho hlahlojwa kutwisiso.
· Dipotsong tse bulehileng, ho se be matshwao a fanwa sebakeng sa TJHE KAPA EE le KE YA DUMELA KAPA KE YA HANANA. Lebaka e be lona le fuwang matshwao.
· Sebakeng sa NNETE/MAFOSI kapa HO TENG / BOIQAPELO (fact/opinion) matshwao a arolwe, letswao le le leng sebakeng sa NNETE/MAFOSI kapa HO TENG/BOIQAPELO le letshwao le le leng sebakeng sa lebaka/ ho qotsa.
· Potsong e reng baithuti ba qotse, baithuti ba seke ba hanngwa ha ba sa bontsa matshwao a ho qotsa.

· Moo ho batlwang lentswe le le leng baithuti ba fuwe matshwao leha ba ngotse polelo, ha feela ba sehelletse mola ka tlasa lentswe le hlokwang.

· Moo ho hlokwang dintlha  tse pedi/ tse tharo ha moithuti a fane ka letoto tshwaya feela dintlha tse pedi/ tse tharo.

· Ha moithuti a sebedisitse mantswe ho tswa puong e ngwe, seke wa natsa mantswe ao, haeba polelo e ntse e etsa kelello fa moithuti matshwao.Empa ha ebe lentswe leo le tswa temeng mme le batlwa karabong moithuti a fuwe matshwao a feletseng.
· Moo moithuti a tswanelang ho kgetha karabo (multiple choice), ha a fanne ka letere feela a nepe le ha aka fana ka mantswe a nne a nepe.

3.4  KGAOLO YA B: KGUTSUFATSO

3.4.1
Ho rala potso
· Bolelele ba tema:

·  Mantswe a 350 a kgutsufatswe ho ya ho mantswe a 80 – 90

· Sehlooho:Baithuti ba seke ba botswa hore ba fane ka sehlooho.
· Baithuti ba fane ka kgutsufatso ka mantswe a bona.

· Tema ya kgutsufatso e seke ya ebe tema ya Tekokutlwisiso.

· Baithuti ba ka koptjwa ho kgutsufatsa ka dintlha kapa ka ho ngola seratswana.

        3.4.2
Se sebediswa sa ho aba matshwao

· Baithuti ba fane ka kgutsufatso ka mokgwa o batlilweng, e seng jwalo ba seke ba fuwa matshwao ho hang.
· Fana ka matshwao dintlheng tse ngotsweng ka dipolelo tse feletseng feela.

· Boiteko ba pele bo hlake, mme bo bonahale, e seng jwalo bo nkuwe e le yona karabo.

· Baithuti ba fane ka nomoro ya mantswe a sebedisitsweng.

· Matshwao a ajwe ka mokgwa ona:

· Matshwao a  supileng sebakeng sa dintlha tse supilweng.

· Matshwao a mararo sebakeng sa puo.

· Dikahlolo

· Sebakeng sa dikgutsufatso tse telele, bala ho fihlela mantswe a mahlano ka mora bolelele bo batlilweng o se natse letho le tlang ka mora moo.

· Dikgutsufatso tse kgutswanyane ho feta mantswe a batlilweng di seke tsa tingwa matshwao.

· Diphoso tsa puo: tlosa matshwao ho tloha matshwaong a mararo a puo tjena:
0-4 ya diphoso    – ha ho kotlo

5-10 ya diphoso  – tlosa letshwao le le leng

11-15 ya diphoso – tlosa matshwao a mabedi

16 ho ya hodimo tlosa matshwao a mararo

· Sebakeng sa ho qotsa polelo e feletseng ho tloswe matshwao ho tswa ho matshwao a leshome a puo le a dintlha tjena:

         1-3 ya dipolelo tse feletseng : ho se tloswe letho

         4- 5 ya dipolelo tse feletseng: ho tloswe ntlha 

         6- 7 ya dipolelo tse feletseng: ho tloswe ntlha tse pedi

· Tlosa ntlha e le ngwe ho tloha ho dintlha tse leshome sebakeng sa ho se ngole nomoro ya mantswe.

TLHOKOMEDISO: Kgutsufatso ya mantswe ha e ya dumellwa empa ha e se e etsahetse mantswe a kgutsufaditsweng a ballwe lentswe ka leng.
3.5  KGAOLO C: PUO
3.5.1                Ho rala dipotso

· Mefuta futa ya ditema ( dipapatso, dikhathuni, ditema) e sebediswe ha ho hlahlojwa kwahollo puo.

· Ho se sebediswe ditema tse fetang bohlano.

· Dipotso di latellane ho ya ka moo di hlahang ka teng temeng.

· Ha ho dumelleha dipotso tsa boemo bo tlase di botswe pele ho tsa boemo bo bohareng le bo hodimo.

· Baphetwa ba hlake hantle.

· Ditswantsho/diforeimi dikhathuning di nomoriwe hantle.

· Dikarolo tse nne tse hlahang SAG leqepheng la 13 di hlahelle.

3.5.2   Sesebediswa sa ho aba matshwao

· Ho ngola mantswe ka nepo:
· Karabo tsa lentswe le le leng ha le sa ngolwa ka ho nepahala moithuti a se fuwe ntlha.

· Moo moithuti a tswanelang ho fana ka polele diphoso tsa ho nepahala ha lentswe kapa  tsa puo di se natswe kaha hona ha se hona ho hlahlojwang, mona ho hlahlojwa kutlwisiso.

· Moo ho batlwang kgutsufatso ya mantswe matshwao a nepahale.

· Kwahollong ya puo ho sebediswe dipolelo tse felletseng.

· Moo ho batlwang pou ya mmui le puopehelo le matswao di halofo di ka sebediswa.

· Potsong e batlang hore baithuti ba kgethe karabo (multiple choice), baithuti ba ka fana ka letere kapa ka mantswe a feletseng.
